
⦿ Интеграциялық оқыту - 
мүгедек пен дамуында сəл  

бұзушылығы мен ауытқулары 
бар балалардың дені сау 

балалармен бірге олардың 
əлеуметтендіру жəне 

интеграция процестерін 
жеңілдету мақсатындағы 

бірлескен оқыту. 



⦿  «Интеграция» мен «Инклюзивті білім беру» 
терминдерін жиі алмастырып қолданады, өйткені 
мұғалімдердің көпшілігі оларды синонимдер деп 
түсінеді. Кейбір мұғалімдер интеграциялау 
бағдарламаларын инклюзивті деп қарастырады, ал 
басқалары инклюзивті бағыттағы жұмыстарын 
интеграциялау деп анықтайды. Бірақ, бұл 
терминдер арасындағы айырмашылық өте 
маңызды. Ең басты айырмашылық - интеграцияның 
«сыртқы» көздерінің болуында. Интеграциялау 
бағдарламаларының басты мақсаты - түрлі 
мүмкіндіктері бар балаларды қалыптасып қалған 
мектеп өмірі мен мектеп құрылымына енгізу. Яғни, 
интеграциялау бағдарламаларының мақсаты - 
дамыған оқу моделіне қосылуда «қалыптандыру» 
немесе көмек беру. Барлық балалардың жалпыға 
білім беру жүйесінің бөлігі деп қарастырылуы 
инклюзивті білім берудің интеграцияланудан 
айырмашылығы.



Интеграциялық оқытудың 
бірнеше түрлері мен 
қалыптары бар.

⦿ Толық интеграция – қандай да бұзылыс түрі 
бар балыны қалыпты деңгейде дамып 
келе жатқан балалармен бірге мектепке 
дейінгі топтарда, сыныптарда оқыту. Толық 
интеграция психофизикалық жəне тілдік 
дамуы жасерекшелік деңгейіне сəйкес 
немесе жақын, жəне де балалардың 
қалыпты құрбыларымен бірге оқуға 
психологиялық тұрғыдан дайын 
жағдайында іске асырылуы мүмкін.



⦿ Тұрақты, бірақ толық емес интеграция – 
мүмкіндігі шектеулі мектеп жасына дейінгі 
балалар мен оқушыларға да пайдалы 
бола алады. Ол, психофизикалық дамуы 
жасерекшелік деңгейі қалыптыдан сəл 
төмен, жүйелі жəне түзету көмегін қажет 
ететін, бірақ бірқатар пəндер аймағында 
қалыпты дамыған құрбыларымен бірге оқи 
алатын, олармен сыныптан тыс уақыттың 
көп мөлшерін өткізетін балалар үшін 
нəтижелі болады.



⦿ «Жартылай» интеграция – қалыпты 
дамудағы құрбыларымен қажетті 
іскерліктер мен дағдылардың аз ғана 
мөлшерін меңгере алатын, сыныптан 
тыс уақыттың аз ғана мөлшерін 
балалармен өткізе алатын 
балалармен нəтижелі жүргізіледі.



⦿ Тұрақты, толық емес интеграцияның 
маңыздылығы мүмкіндігі шектеулі 
балалардың қалыпты деңгейдегі 
құрбыларымен қарым-қатынасын 
кеңейтумен анықталады. Жартылай 
интеграция қалыпты жəне арнайы 
топтары бар аралас типті мектепке 
дейінгі мекемелерде, сонымен қатар 
даму ауытқушылықтары бар 
балаларға ашылған арнайы 
сыныптары бар жалпыға білім беру 
мектептерінде жүргізіле алады.



⦿ Уақытша интеграцияда арнайы топтың 
немесе сыныптың тəрбиеленушілері 
жеткен жетістік деңгейлеріне қарамастан 
қалыпты деңгейде дамитын 
құрбыларымен айына 2 реттен кем емес 
тəрбиелік мəнді іс-шараларды бірге 
өткізуге кездеседі.

⦿ Уақытша интеграцияның мағыналылығы 
мүмкіндігі шектеулі балаларға қалыпты 
деңгейлі құрбыларымен қарым-қатынасқа 
түсудің алғашқы тəжірибесін меңгеруге 
жағдай жасаумен анықталады.



⦿ Эпизодтық интеграция моделі - мүмкіндігі шектеулі 
балалармен қалыпты деңгейлі балаларды 
біріктіріп оқыту мен тəрбиелеу жұмысын жүйелі 
жүргізуге жағдайы жасалмаған арнайы мектепке 
дейінгі жəне мектеп ұйымдарына арналған. 
Эпизодтық интеграцияның мағынасы болып анық 
күрделі даму бұзылыстары бар балалардың 
құрдастарымен аз ғана мөлшерде болса да 
өзара байланысқа түсуін ұйымдастыру, мүмкіндігі 
шектеулі балалар оқытылатын арнайы (түзету) 
мекеме жағдайында қалыптасатын əлеуметтік 
қарым-қатынастағы объективті шектеулерден асу 
табылады. Сонымен бірге, бұл жағдайды 
инклюзивті білім беру деп атауға болмайды.



⦿ Сонымен, интеграция модельдерін қарастыру арқылы 
мүмкіндігі шектеулі балаларды интеграциялық оқытудың 
түрлері анықталады:

⦿ 1) аралас түрлі интеграциялық оқыту – даму бұзылысы бар 
оқушы қалыпты деңгейлі құрбыларымен бір сыныпта оқиды, 
жəне де дефектолог–мұғалімнің, логопедтің, психологтың 
жүйелендірілген көмегін алады.

⦿ 2) Жартылай – даму бұзылыстары бар оқушылар қалыпты 
деңгейлі құрбыларымен қатар білім беру бағдарламасын 
меңгере алмайды; бұл жағдайда олар жарты күнді арнайы 
сыныпта, басқа жыртысын қалыпты сыныпта өткізеді.

⦿ 3) Уақытша – арнайы сыныптарда оқитын балалар қалыпты 
сыныптардағы оқушылармен айына 2 реттен кем емес бірге 
серуендеуде, мерекелерде, жарыстарда, тəрбиелік мəнді іс-
шаралар өткізуде кездеседі.

⦿ 4) Толық түрдегі интеграциялық оқыту – даму бұзылыстары бар 
1-2 бала балабақшаның қалыпты топтарына немесе 
сыныптарға қосылады (тілдік бұзылыстары бар балалар, 
нашар көретіндер немесе кохлеарлы имплантанттары бар 
балалар); бұл балалар психофизикалық, тілдік даму 
деңгейлері бойынша жасерекшелік көрсеткіштеріне сай жəне 
де қалыпты деңгейлі құрдастарымен бірге оқуға психологиялық 
тұрғыдан дайын; түзету көмегімен олар оқытылатын 
орындарында қамтылады.


